
				এই পাতাটির মুদ্রণ সংশোধন করা প্রয়োজন। 
УSNе ভারত-পরিদর্শন ।
সিংহাসনের সন্নিকটে যাইয়া সম্রাটু-দম্পতী সকলের অভিনন্দন গ্ৰহণ করিলেন। অতঃপর ছোটলাট বাহাদুর সম্রাটের অনুমতি লইয়া তাহার কাৰ্য্যকারী সভার সদস্যগণ, করদরাজগণ, কলিকাতার সেরিফ মহোদয় এবং বড় বড় ভূম্যধিকারী প্ৰভৃতি বিশিষ্ট ব্যক্তিগণকে সমাটের সহিত পরিচিত করিয়া দিলেন । ইহার সম্রাটু-দম্পতীর সম্মুখে আসিয়া অভিবাদন করিয়া স্বীয় স্বীয় আসন গ্ৰহণ করিলে পর কলিকতা করপোরেসনের সভাপতি এস, এল. ম্যাডোক্স মহােদয় অগ্রসর হইয়া সম্রাটের অনুমতি গ্রহণপূর্বক নিম্নরূপ অভিনন্দন পত্র পাঠ করেন ।
“আমরা কলিকাতা মিউনিসিপালিটির সভাপতি এবং সদস্যগণ ভারতের রাজধানী কলিকাতা মহানগরীর পক্ষ হইতে আপনাদিগকে আমাদের আন্তরিক রাজভক্তি এবং সাদর সম্বৰ্দ্ধনা জ্ঞাপন করিতেছি। ইতিপূর্বে দুইবার ইংলেণ্ডের সিংহাসনের উত্তরাধিকারী ভারতে পদার্পণ করিয়াছিলেন । তখন সমগ্ৰ ভারতে যে প্রবল রাজভক্তি ও আনন্দের ধারা প্ৰবাহিত হইয়াছিল তাহা অদৃষ্টপূর্ব। আপনার পূজ্যপাদ পিতা এবং আপনি স্বয়ংই যুবরাজরূপে ইতিপূর্বে ভারতে শুভাগমন করিয়াছিলেন ; কিন্তু ইংলণ্ডেশ্বরের ভারতাগমন এই প্ৰথম। এই ঘটনার স্মৃতি এতদেশবাসীর চিত্তে চিরজাগরুকি থাকিবে। ভারতবর্ষে এবং এই নগরে অ্যাপনাদিগের পদার্পণ আমাদের অচিন্তিতপূর্ব সৌভাগ্য—-ইহাতে আমরা কৃতাৰ্থ হইয়াছি, এবং এই উপলক্ষে স্বাভাবিক ক্ৰমেই রাজভক্তির বন্যা প্ৰবাহিত হইয়াছে । আপনারা ভারতে আগমন করিয়া ভারতের সহিত ইংলণ্ডের সিংহাসনের সম্বন্ধ দৃঢ়তর করিয়াছেন। ভারতের উন্নতির জন্য আপনাদের আন্তরিক প্ৰযত্ন এই শুভাগমনে বিশেষরূপে প্ৰতিপন্ন হইয়াছে।
আমাদের নগরীতে শুভপদার্পণ করিয়া যে অনুগ্রহ প্ৰদৰ্শন করিয়াছেন সে জন্য আপনাদিগকে আমাদের আন্তরিক কৃতজ্ঞতা জানাইতেছি। আপনার দীর্ঘায়ুঃ হুইয়া চিরসুখী হউন, আপনাদের সাম্রাজ্যেরও যেন সুখশান্তি উত্তরোত্তর বৃদ্ধি হয়, ইহাই আমাদের প্রার্থনা।”
সম্রাট। তদুত্তরে বলিলেন :- “আপনাদের রাজভক্তিপূর্ণ অভিনন্দনের জন্য আপনাদিগকে ধন্যবাদ দিতেছি। আমার স্বৰ্গীয় পিতৃদেবের কলিকাতায় আগমন সম্বন্ধে আপনার

